
ᐊᖏᕐᑕᖅ:  ᓰᑎᒻᐱᕆ 16, 2010 
 
ᐊᑑᑎᖓ 
 
ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᑦ ᐸᐸᑕᑦ (ᐸᐸᑕᑦ) (ᐅᕘᓇ ᐆᒪᔪᓕᕆᔨᕐᔪᐊᑦ) ᐱᑕᖃᒃᑲᐃᔪᑦ ᑮᓇᐅᔭᖃᒃᑲᐃᒍᑎᓂᒃ 
ᒐᕙᒪᒃᑯᑦ ᐱᓕᕆᒡᕕᖏᓐᓂᒃ ᑲᒪᑎᓪᓗᒋᑦ ᐆᒪᔪᕐᓂᒃ ᖃᐅᔨᓴᕐᓂᕐᒥᒃ ᓄᓇᕗᑦᒥ ᐃᑲᔪᕋᓱᐊᕐᑐᒋᑦ ᐋᕿᓱᕐᑐᒋᑦ ᐊᑐᕐᓂᓖᑦ 
ᐋᕿᑦᓯᒪᔪᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓄᓇᕗᑦᒥ.  ᐸᐸᑕᑦ ᐱᑕᖃᒃᑲᐃᔪᑦ ᐊᒡᕌᒍᑕᒫᑦ ᑐᓂᐅᖃᒐᕐᓂᒃ, ᑖᒃᑯᐊ ᑲᒪᒋᔭᑦ 
ᐆᒪᔪᓕᕆᔨᕐᔪᐊᓄᑦ, ᑲᒪᒋᓪᓗᒋᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓯᕗᓪᓕᐅᑎᖁᔭᑦ ᓇᓗᓇᐃᑕᖏᑦ ᐆᒪᔪᓕᕆᔨᕐᔪᐊᑦ.  
ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᑦ ᐸᐸᑕᑦ ᐋᕿᑦᑕᐅᓚᐅᕐᓯᒪᔪᑦ 1996ᒥ ᐱᒐᒥᒃ ᐊᑕᐅᓯᐊᕐᑐᓂᒃ ᐊᑭᓕᕐᑕᐅᒍᑎᓂᒃ 
ᐃᒫᑎᒋ 11 ᒥᓕᔭᓐ ᐅᕙᙵᑦ ᒐᕙᒪᒃᑯᑦ ᑲᓇᑕᒥ ᒪᓕᑦᑐᒋᑦ ᑳᓐᑐᕌᒃ ᐊᑕᔪᖅ ᐊᑐᓕᕐᑎᑦᓯᓂᕐᒧᑦ ᓄᓇᕗᑦᒥ ᑭᖑᓪᓕᕐᐹᑦ 
ᐊᖏᖃᑎᒌᒍᑏᑦ.  
 
ᖃᐅᔨᓴᕐᓂᖅ ᐱᑕᖃᕆᐊᖃᕐᒪᑦ ᐃᑉᐱᒋᒐᓱᐊᕐᓗᒍ ᐆᒪᔪᑦ ᐱᔭᑦᓴᑦ ᐊᐅᓚᑕᐅᒐᓗᐊᕐᒪᖔᑕ ᐊᒻᒪᓗ ᐊᖑᓇᓱᒃᑕᐅᓗᑎᒃ 
ᓄᖒᑦᓯᕙᓪᓕᐊᖏᓐᓂᒃᑯᑦ ᒪᑯᐊ ᓄᓇᕗᑦᒥᐅᑦ ᑲᔪᓯᖁᓪᓗᒋᑦ ᐊᖑᓇᓱᓐᓂᕐᒥᒃ ᐊᒻᒪᓗ ᐃᖃᓗᓐᓂᐊᕐᓂᕐᒥᒃ 
ᐊᑐᕐᑐᒻᒪᕆᓐᓂᒃ ᐃᓅᓯᖏᓐᓄᑦ.  ᐆᒪᔪᓕᕆᔨᕐᔪᐊᑦ ᓯᕗᓕᕐᑎᐅᓯᒪᔪᑦ ᑲᒪᒋᓪᓗᒍ ᑕᒪᓐᓇ ᐊᒻᒪᓗ ᑲᒪᒋᐊᖃᕐᑐᑦ 
ᐋᕿᑦᓱᐃᓂᕐᒥᒃ ᐆᒪᔪᕐᓂᒃ ᖃᐅᔨᓴᕐᓂᐅᔪᑦ ᑭᐅᒐᓗᐊᕐᒪᖔᑕ ᐱᑕᖃᕆᐊᓕᓐᓄᑦ ᐊᒻᒪᓗ ᐃᓱᒫᓗᒍᑎᓂᒃ ᐃᓄᖏᓐᓂᒃ 
ᓄᓇᕗᑦ. 
 
ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᓂ ᓴᙱᓂᐅᔪᖅ 
 
ᐆᒪᔪᓕᕆᔨᕐᔪᐊᑦ ᓴᒋᓂᖓ ᐊᑖᒍᑦ ᓄᓇᑖᕈᑏᑦ ᐱᔾᔪᑎᓕᒃ ᖃᐅᔨᓴᕐᓂᕐᒥᒃ ᐱᑕᖃᕐᐳᖅ ᐃᓚᖏᓐᓂ 5.2.37(a), (b), (c), 
(d) ᐊᒻᒪᓗ 5.2.38(a), (b), (c), (d). 
 
ᐊᑐᐊᒐᕐᓂ ᐅᖃᕐᓯᒪᔪᑦ 
 
ᐆᒪᔪᓕᕆᔨᕐᔪᐊᑦ ᐊᑐᕐᑐᑦ ᐅᑯᓂᖓ ᐊᑐᐊᒐᕐᓂ ᐅᖃᕐᓯᒪᔪᓂᒃ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᑦ ᐸᐸᑕᑦ. ᐅᑯᐊ 
ᐆᒪᔪᓕᕆᔨᕐᔪᐊᑦ ᐊᑐᐊᒐᕆᓂᐊᕐᐸᐅᒃ ᐃᒫᒃ ᐸᐸᑕᑦ: 
 

1. ᐊᑐᕐᑕᐅᒍᓐᓇᑐᐃᓐᓇᕐᓗᑎᒃ ᑲᒪᒋᔭᓄᑦ ᓯᕗᓕᕐᑎᓕᓐᓄᑦ ᐊᒻᒪᓗ ᐱᕙᓪᓕᐊᔭᖏᓐᓄᑦ ᑲᓇᑕᒥ ᒐᕙᒪᓐᑐᖃᒃᑯᑦ 
ᐅᕝᕙᓘᓐᓃᑦ ᓄᓇᕗᑦᒥ ᒐᕙᒪᒃᑯᓐᓂ ᐱᓕᕆᒡᕕᐅᔪᑦ; 

2. ᑕᑯᓐᓇᕐᓗᒍ ᑲᒪᒋᔭᐅᓂᖏᑦ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᖏᑦ; 

3. ᑮᓇᐅᔭᖃᒃᑲᐃᓗᑎᒃ ᖃᐅᔨᓴᕐᑎᒻᒪᕇᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ/ᐱᐅᓯᑐᖃᒃᑯᑦ ᐊᕙᑖᓂᒃ 
ᖃᐅᔨᒪᓂᐅᔪᑦ ᖃᐅᔨᓴᕐᓗᒋᑦ, ᐊᒻᒪᓗ ᐊᔭᐅᕈᑎᒋᓗᒍ ᐃᓚᒋᓕᐅᔾᔭᐅᓂᖏᑦ ᑕᒪᒃᑮᑦ ᖃᐅᔨᒪᓂᐅᔪᑦ 
ᐃᓘᓐᓇᖏᓐᓄᑦ ᖃᐅᔨᓴᕐᓂᕐᒥᒃ ᑲᒪᒋᔭᓄᑦ; 

4. ᑕᑯᓐᓇᕐᓗᒋᑦ ᖃᐅᔨᓴᕐᓂᕐᒧᑦ ᐊᑐᕐᑐᑦ ᐆᒪᔪᓕᕆᔨᕐᔪᐊᑦ ᐊᐅᓚᑦᓯᓂᕐᒧᑦ ᐱᓕᕆᐊᖏᓐᓄᑦ;  
5. ᑲᒪᒋᓗᒋᑦ ᐊᒻᒪᓗ ᐊᑭᑐᓗᐊᙱᑦᑐᒥᒃ ᐊᒻᒪᓗ ᐱᕕᑦᓴᐅᔪᒥᒃ ᓈᒻᒪᓐᓂᖏᑦ; ᐊᒻᒪᓗ 
6. ᐊᓚᒃᑲᐅᒪᑎᓪᓗᒍ ᐊᒻᒪᓗ ᐊᔭᐅᕈᑎᒋᓗᒍ ᐃᖅᑲᓇᐃᔭᕐᑎᑦᓯᓂᖅ ᐃᓄᓐᓂᒃ ᐊᒻᒪᓗ ᐃᓄᐃᑦ ᑎᒥᖏᓐᓂᒃ 

ᖃᐅᔨᓴᕐᓂᕐᒥ. 
 

ᑮᓇᐅᔭᖃᒃᑲᐃᒍᑏᑦ  
 
ᑲᒪᒋᔭᑦ ᑮᓇᐅᔭᖃᕐᑎᑕᐅᒍᓐᓇᕐᑐᑦ ᐊᑖᒍᑦ ᐸᐸᑕᑦ ᐊᑕᐅᓯᕐᒧᑦ ᐊᒡᕌᒍᒧᑦ ᑲᒪᒋᔭᑦ (ᑎᑭᓪᓗᒋᑦ ᐊᒥᓲᓂᕐᐹᑦ $75,000), 
ᐊᒡᕌᒍᒐᓴᓐᓄᑦ ᑲᒪᒋᔭᑦ (ᑎᑭᓪᓗᒋᑦ ᐊᒥᓲᓂᕐᐹᑦ $75,000 ᐊᒡᕌᒍᒧᑦ), ᐊᒻᒪᓗ ᓯᕗᕐᖓᒍᑦ ᑲᒪᒋᔭᑦ (ᑎᑭᓪᓗᒋᑦ 
ᐊᒥᓲᓂᕐᐹᑦ $15,000).  ᑐᑦᓯᕋᐅᑏᑦ ᐊᒡᕌᒍᒐᓴᓐᓄᑦ ᑮᓇᐅᔭᓂᒃ (ᐅᖓᑖᓅᙱᑦᑐᖅ 3 ᐊᒡᕌᒍᑦ) ᑐᑭᓯᓇᑦᓯᐊᕆᐊᓖᑦ 
ᓱᒻᒪᑦ ᑲᒪᒋᔭᖅ ᐋᕿᓱᕐᓯᒪᓂᖓ ᐱᒍᑕᐅᒋᐊᖃᕐᒪᖔᑦ ᐊᑯᓂᐊᓂᖓᓂᒃ ᐱᕕᑦᓴᐅᑉ.  ᐸᐸᑕᑦ ᐊᒡᕌᒍᑕᒫᑦ ᑐᓂᔭᐅᓂᖏᑦ 



ᓇᓪᓕᐊᓐᓂᑐᐃᓐᓇᖅ ᐊᒡᕌᒍᒥ ᐊᒡᕌᒍᒐᓴᓐᓄᑦ ᑲᒪᒋᔭᓄᑦ ᐅᖓᑖᓅᕆᐊᖃᙱᑦᑐᖅ 25% ᑲᑎᑦᑐᒋᑦ ᖃᑦᓯᐅᓂᖏᑦ 
ᑮᓇᐅᔭᖃᒃᑲᐃᒍᑏᑦ ᐊᑐᐃᓐᓇᑦ ᐊᒻᒪᓗ 10% ᓯᕗᕐᖓᒍᑦ ᑲᒪᒋᔭᑦ.  ᑲᑎᒪᔩᑦ ᑲᒪᑐᐃᓐᓇᐸᓐᓂᐊᕐᑐᑦ ᑲᑎᓯᒪᔪᓂᒃ 
ᖁᒡᕙᓯᓐᓂᕐᐹᓂᒃ ᑐᑦᓯᕋᐅᑎᓂᒃ ᐃᒪᐃᓕᖓᓗᒋᑦ ᖄᖏᐅᑎᙱᓪᓗᒋᑦ 135% ᖃᑦᓯᐅᓂᖏᑦ ᐊᑐᐃᓐᓇᑦ ᑐᓂᔭᐅᓂᕐᒥᒃ. 
 
ᐸᐸᑕᑦ ᐱᔭᐅᒍᓐᓇᑐᐃᓐᓇᕐᑐᑦ ᑲᓇᑕᒥ ᒐᕙᒪᓐᑐᖃᒃᑯᓐᓄᑦ ᐊᒻᒪᓗ ᓄᓇᕗᑦᒥ ᒐᕙᒪᒃᑯᑦ ᐱᓕᕆᒡᕕᖏᓐᓄᑦ.  
ᖃᐅᔨᓴᕐᓂᖅ ᑲᒪᒋᔭᐅᒋᐊᓕᒃ ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ ᐅᕝᕙᓘᓐᓃᑦ ᖃᓂᒋᔭᖓᓂ ᐃᒪᕕᓐᓂ 
ᐊᒻᒪᓗ ᐃᑲᔪᕐᓗᑎᒃ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ.  
 
ᑲᒪᒋᔭᐅᓂᖓ 
 
ᐸᐸᑦᓯᔩᑦ ᐸᐸᑕᓂᒃ ᖃᐅᔨᒐᓱᐊᕐᐸᓐᓂᐊᕐᑐᑦ ᖃᑦᓯᐅᓂᖏᓐᓂᒃ ᑮᓇᐅᔭᑦ ᐊᑐᐃᓐᓇᑦ ᑐᓂᔭᐅᓂᕐᒥᒃ ᐊᒡᕌᒍᑕᒫᑦ 
ᑏᓯᒻᐱᕆᒥ.  ᑐᑭᒧᐊᕐᑎᑦᓯᔨ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐸᐃᑉᐹᓕᕆᓂᕐᒧᑦ ᐃᑉᐱᒋᔭᖃᕐᓂᐊᕐᑐᖅ ᑎᑎᕋᕐᓂᕐᒥᒃ 
ᐃᓘᓐᓇᖏᓐᓂᒃ ᐅᓂᒃᑳᕈᑎᓂᒃ ᑲᑎᒪᔨᓄᑦ ᑲᒪᒋᔭᐅᓂᐊᕐᑐᓂᒃ ᑏᓯᒻᐱᕆᒥ ᑲᑎᒪᓕᕐᐸᑕ.  ᓱᓕᑦᑕᐅᖅ, ᐆᒪᔪᓕᕆᔨᕐᔪᐊᑦ 
ᑮᓇᐅᔭᓂᒃ ᐊᐅᓚᑦᓯᔨᖓ ᑐᓂᓯᕙᓐᐊᓂᕐᑐᖅ ᐅᓂᒃᑳᓂᒃ ᐊᐅᓚᓂᖏᓐᓄᑦ ᐸᐸᑕᑦ ᑏᓯᒻᐱᕆᒥ ᑲᑎᒪᓂᕐᒥ. 
ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐃᑉᐱᒋᔭᖃᕐᓂᐊᕐᑐᖅ ᖃᓄᑐᐃᓐᓇᖅ ᑲᒪᒋᔭᐅᓂᖓᓂᒃ ᑮᓇᐅᔭᑦ ᑕᐃᒫᒃ 
ᑎᓕᔭᐅᒪᒐᒥ ᐸᐸᑕᓂᒃ ᑮᓇᐅᔭᖃᒃᑲᐃᓂᕐᒧᑦ ᑐᑭᒥᐊᕈᑎᓂ. 
 
ᐆᒪᔪᓕᕆᔨᕐᔪᐊᑦ ᑲᒪᕙᓐᓂᐊᕐᑐᑦ ᑐᑦᓯᕋᐅᑎᓂᒃ ᑮᓇᐅᔭᓂᒃ ᒫᑦᓯᒥ ᐊᒡᕌᒍᑕᒫᑦ.  ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ 
ᑎᑎᕋᕐᐸᓐᓂᐊᕐᑐᑦ ᐊᒻᒪᓗ ᑐᓂᓯᓗᑎᒃ ᐊᑕᐅᓯᕐᒥᒃ ᒪᑉᐱᒐᕐᒥᒃ ᓇᐃᓈᕈᑎᓂᒃ ᐊᑐᓂᑦ ᓄᑖᓄᑦ ᐸᐸᑕᓂᒃ ᑐᑦᓯᕋᐅᑎᓂᒃ 
ᑕᐃᑲᓂ ᐸᐸᑦᓯᔩᑦ ᑲᑎᒪᓕᕐᐸᑕ.  ᐋᕿᑦᓯᐊᕐᓯᒪᒐᓱᐊᕐᓗᒍ ᐸᐸᑕᓂᒃ ᕿᒥᒡᕈᔭᑦ ᑲᑎᒪᔨᓄᑦ ᐆᒪᔪᓕᕆᔨᕐᔪᐊᑦ 
ᐃᖅᑲᓇᐃᔭᕐᑎᖏᑦ ᐅᓂᒃᑳᖃᑦᑕᔾᔮᖏᑦᑐᑦ ᐊᑐᓂᑦ ᓯᕗᓪᓕᕐᓂᒃ ᐱᕙᓪᓕᐊᓂᖓᓄᑦ ᐅᕝᕙᓘᓐᓃᑦ ᓯᕗᓪᓕᕐᓂᒃ ᑮᓇᐅᔭᓄᑦ 
ᐅᓂᒃᑳᓂᒃ ᐸᐸᑦᓯᔩᑦ ᑲᑎᒪᑎᓪᓗᖏᑦ ᑐᑦᓯᕋᕐᕕᐅᖏᒃᑯᑎᒃ.  ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐊᑐᐃᓐᓇᐅᒋᐊᖃᕐᑐᑦ 
ᑭᐅᓂᕐᒥᒃ ᖃᓄᑐᐃᓐᓇᖅ ᐊᐱᖅᑯᑎᓂᒃ ᑲᑎᒪᔨᐅᖃᑕᓄᑦ.   
 
ᐸᐸᑕᓂᒃ ᐱᒐᓱᐊᕈᑏᑦ ᑲᒪᒋᔭᐅᓂᖏᑦ ᐱᑕᖃᕆᐊᖃᕐᑐᑦ ᐱᒐᓱᐊᕐᑐᑦ ᑐᓂᓯᓗᑎᒃ ᐱᒐᓱᐊᖁᑎᒥᓂᒃ ᖃᕋᓴᐅᔭᒃᑯᑦ, ᑖᓐᓇ 
ᐊᑐᐃᓐᓇᐅᓂᐊᕐᑐᖅ ᐅᕙᓂ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ.  ᑐᑦᓯᕋᐅᑏᑦ ᓈᓴᐅᑎᑖᕆᐊᖃᕐᑐᑦ 
ᐃᓄᐃᓴᓐᓂᕐᐹᓂᒃ 65 ᑲᒪᒋᔭᐅᓂᐊᕈᑎᒃ ᐆᒪᔪᓕᕆᔨᕐᔪᐊᓄᑦ.  ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᖑᓚᑦᓯᓂᕐᒧᑦ 
ᓴᙱᓂᖃᕐᓂᐊᕐᑐᖅ ᐊᖏᙱᓂᕐᒥᒃ ᐸᐸᑕᓂᒃ ᐱᒐᓱᐊᕈᑎᓂᒃ ᑐᓂᔭᐅᙱᑦᐸᑕ ᓈᒻᒪᑦᑐᒥᒃ ᓇᓗᓇᐃᔭᕐᓯᒪᓗᑎᒃ, 
ᓈᒻᒪᖏᑉᐸᑕ ᑮᓇᐅᔭᖃᒃᑲᐃᓄᕐᒧᑦ ᐊᑐᐊᒐᕐᓄᑦ ᒪᓕᒐᕐᓂ ᐅᕝᕙᓘᓐᓃᑦ ᐃᓄᐃᓴᓐᓂᕐᐹᓂᒃ ᓈᓴᐅᑎᑖᖑᒍᓐᓇᕐᑐᓂᒃ, 
ᐅᕝᕙᓘᓐᓃᑦ ᐅᓂᒃᑳᓕᐅᕆᐊᖃᕐᓂᕐᒧᑦ ᐱᑕᖃᕆᐊᖃᕐᑐᑦ ᐱᔭᕇᕐᑕᐅᖏᑉᐸᑕ.  ᐱᔾᔪᑎᒋᓪᓗᒋᑦ ᐊᒥᓱᑦ ᑲᒪᒋᔭᑦ, 
ᐸᐸᑕᓂᒃ ᑲᒪᒋᔭᑦ ᐊᖏᕐᑕᐅᕙᓐᓂᐊᕐᑐᑦ ᐊᑕᐅᓯᕐᒧᑦ ᐱᒋᐊᕐᑎᑦᓯᒍᒻᒧᑦ. 
 
ᑮᓇᐅᔭᑦ ᑐᓂᔭᐅᕙᓐᓂᐊᕐᑐᑦ ᐱᓕᕆᒡᕕᓐᓄᑦ ᐆᒪᔪᓕᕆᔨᕐᔪᐊᓂᒃ ᐱᒐᓱᐊᕐᑐᖅ ᐊᓚᒃᑲᐃᓯᒪᓕᕐᐸᑦ ᑮᓇᐅᔭᖃᕐᓂᕐᒧᑦ 
ᒪᓕᒃᑕᐅᒋᐊᓖᑦ ᑲᒪᒋᔭᒧᑦ ᐱᕇᕐᑕᐅᓯᒪᓕᕐᐸᑕ.  ᑐᓂᓯᓯᒪᒡᕕᐅᒋᐊᓕᒃ ᐱᔭᕇᕐᓂᕐᒥᒃ ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒐᑦ 
ᐅᓇ 30 ᔫᓂ ᐊᒡᕌᒍᒥ ᑲᒪᒋᔭᖅ ᑮᓇᐅᔭᖃᕐᑎᑕᐅᓂᐊᕐᑎᓪᓗᒍ.  ᑲᒪᒋᔭᐅᒍᒪᔪᖅ ᐱᔭᕇᕈᑕᐅᙱᑦᐸᑦ ᐱᑕᖃᕆᐊᓕᓐᓂᒃ 
ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓕᓐᓂᒃ ᑎᑭᑎᓪᓗᒍ ᑐᓂᓯᓯᒪᒡᕕᐅᒋᐊᓕᒃ ᐅᓪᓗᖓ, ᑲᒪᒋᔭᖅ ᐃᓚᐅᔾᔮᖏᑦᑐᖅ 
ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑎᓂ.  ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ ᐋᔩᕈᑕᐅᓂᐊᕐᑐᑦ ᑕᒪᒃᑯᓄᖓ ᑲᒪᔭᒋᔭᐅᒍᒪᔪᓄᑦ 
ᐱᔭᕇᕈᑎᓄᑦ ᐱᑕᖃᕆᐊᓕᓐᓂᒃ, ᐊᒻᒪᓗ ᓇᓪᓕᐊᑐᐃᓐᓇᖅ ᐃᓚᐅᑎᑕᐅᙱᑦᑐᑦ ᑲᒪᒋᔭᐅᒍᒪᔪᑦ ᐱᒐᓱᐊᒃᑲᓐᓂᕆᐊᓖᑦ 
ᑮᓇᐅᔭᖃᕐᑎᑕᐅᓂᕐᒥᒃ ᑭᖑᓪᓕᕐᒥ ᐊᒡᕌᒍᒥ. 
 
ᑐᑦᓯᕋᐅᑏᑦ ᓄᑦᑎᕐᓯᓂᕐᒧᑦ ᑮᓇᐅᔭᓂᒃ ᐃᓄᐃᓴᓐᓂᕐᓴᓂᒃ $25,000 ᑲᒪᒋᔭᐅᓂᐊᕐᑐᑦ ᐆᒧᖓ ᑐᑭᒧᐊᕐᑎᑦᓯᔨ ᐆᒪᔪᕐᓂᒃ 
ᐊᐅᓚᑦᓯᓂᕐᒧᑦ.  ᑐᑦᓯᕋᐅᑏᑦ ᐊᒥᓲᓂᕐᓴᓂᒃ $25,000 ᐊᖏᕈᑕᐅᒋᐊᓕᒃ ᐱᒋᐊᕐᑎᑦᓯᒍᑎᒃᑯᑦ ᐆᒪᔪᓕᕆᔨᕐᔪᐊᓄᑦ. 
 
ᑲᑎᒪᔩᑦ ᕿᒥᒡᕈᓂᐊᕐᑐᑦ ᐸᐸᑕᓄᑦ ᐊᑐᐊᒐᕐᓂᒃ ᐊᒻᒪᓗ ᑲᒪᒍᓯᐅᔪᓂᒃ ᐊᑕᐅᓯᐊᕐᓗᑎᒃ ᐱᒐᓱᐊᓂ ᐊᒡᕌᒍᑦ. 
 
  



ᑐᓴᕐᕕᖃᕋᓱᐊᕐᓂᕐᒧᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐱᑕᖃᕆᐊᓖᑦ 
 
ᐆᒪᔪᓕᕆᔨᕐᔪᐊᑦ ᐃᓱᒪᔪᑦ ᐃᒫᒃ ᐃᓘᓐᓇᒐᓚᑎᒃ ᖃᐅᔨᓴᕐᓂᐅᔪᑦ ᑲᒪᒋᔭᐅᓂᐊᕆᐊᖏᑕ ᐃᑲᔪᕐᑎᒌᓐᓂᒃᑯᑦ ᐊᒻᒪᓗ 
ᐱᖃᑕᐅᓗᑎᒃ ᓄᓇᓕᓐᓂ ᐃᓄᐃᑦ.  ᑕᐃᒪ, ᑐᓴᕐᕕᖃᕋᓱᐊᕐᓂᖅ ᓯᕗᕐᖓᒍᑦ, ᑲᒪᒋᔭᐅᓂᖓᓂ ᐊᒻᒪᓗ ᑭᖑᕐᖓᒍᑦ 
ᖃᐅᔨᓴᕐᓂᕐᒧᑦ ᑲᒪᒋᔭᐅᑉ ᐱᑕᖃᕆᐊᖃᕐᐳᑦ ᖃᐅᔨᓴᕐᓂᖅ ᐱᑕᖃᕐᑎᑕᐅᑉᐸᑦ ᐆᒪᔪᓕᕆᔨᕐᔪᐊᓄᑦ.  ᑐᓴᕐᕕᖃᕋᓱᐊᕐᓂᕐᒧᑦ 
ᐱᑕᖃᕆᐊᖃᕐᑐᑦ ᑲᒪᒋᔭᓄᑦ ᐊᑦᑐᐃᔪᓄᑦ ᐃᓄᐃᓴᓐᓂᕐᓴᓂᒃ ᑕᓪᓕᒪᓂᒃ ᓄᓇᓕᓐᓂ ᐱᑕᖃᕆᐊᖃᕐᑐᑦ ᑎᑎᖅᑲᓂᒃ 
ᐃᑲᔪᕈᑎᓂᒃ ᐊᑐᓂᑦ ᐊᑦᑐᕐᑕᓂᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ.  ᑐᓴᕐᕕᖃᕋᓱᐊᕐᓂᕐᒧᑦ 
ᐱᑕᖃᕆᐊᓕᒃ ᐸᐸᑕᓂᒃ ᑲᒪᒋᔭᖃᕐᓗᓂ ᐊᑦᑐᐃᔪᓂᒃ ᐊᒥᓲᓂᕐᓴᓂᒃ ᑕᓪᓕᒪᓂᒃ ᓄᓇᓕᓐᓂᒃ ᐱᑕᖃᕆᐊᓕᒃ ᑎᑎᖅᑲᓂᒃ 
ᐃᑲᔪᕈᑎᓂᒃ ᐊᑦᑐᕐᑕᓂᒃ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᓐᓂᒃ. 
 
ᑲᒪᒋᔭᐅᒍᒪᔪᖅ ᐊᖏᕐᑕᐅᖏᑉᐸᑦ ᑎᑎᖅᑲᓂᒃ ᐃᑲᔪᕈᑎᓂᒃ ᑐᓂᔭᐅᓂᕐᒥᒃ ᐊᑦᑐᕐᑕᓂᒃ ᓄᓇᓕᓐᓂᒃ,  ᐅᕝᕙᓘᓐᓃᑦ 
ᐊᔪᕐᐸᑦ ᐱᓂᕐᒥᒃ ᑎᑎᖅᑲᓂᒃ ᐃᑲᔪᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ, ᑲᒪᒋᔭᐅᒍᒪᔪᖅ ᓱᓕ 
ᐃᓱᒪᒋᔭᐅᓂᐊᕐᑐᖅ ᑮᓇᐅᔭᖃᕐᑎᑕᐅᓂᕐᒥᒃ ᐊᒥᓲᓂᕐᓴᐃᑦ ᐊᑦᑐᕐᑕᑦ ᓄᓇᓖᑦ ᑐᓂᓯᑉᐸᑕ ᑎᑎᖅᑲᓂᒃ ᐃᑲᔪᕈᑎᓂᒃ 
ᐅᕝᕙᓘᓐᓃᑦ ᖃᐅᔨᓴᕐᑐᖅ ᑲᒪᓯᒪᑉᐸᑦ “ᐅᔾᔨᑐᑦᓯᐊᕐᑐᓂ” ᑲᒪᓂᕐᒥᒃ ᑐᓴᕐᕕᖃᕋᓱᐊᕐᑐᓂ ᐊᒻᒪᓗ ᐱᑕᖃᕋᓂ 
ᓈᒻᒪᑦᙱᒍᑎᓂᒃ ᓄᓇᓕᓐᓂᒃ.  ᐱᑕᖃᕆᐊᖃᕐᑐᑦ ᐊᒻᒪᓗ ᒪᓕᒐᑦ ᐱᔭᕇᕐᑕᐅᒋᐊᖃᕐᑐᑦ ᐊᓚᒃᑲᕐᓗᒍ ᐅᔾᔨᑐᑦᓯᐊᕐᑐᓂ 
ᑐᓴᕐᕕᖃᕋᓱᐊᕐᓂᖅ ᐱᑕᖃᕐᓯᒪᒋᐊᖓ ᑕᑯᔭᐅᒍᓐᓇᕐᑐᑦ ᐅᕙᓂ ᐸᐸᑕᓂᒃ ᑮᓇᐅᔭᒃᑲᑲᐃᓂᕐᒧᑦ ᑐᑭᒧᐊᕈᑏᑦ. 
 
ᐸᕐᓇᒍᑏᑦ ᓄᓇᓕᓐᓄᑦ ᐅᓂᒃᑳᓂᕐᒥᒃ ᑐᓂᔭᐅᒋᐊᖃᕐᑐᑦ ᑐᑦᓯᕋᐅᒻᒥ.  ᐊᔾᔨᖏᑦ ᓄᓇᓕᓐᓄᑦ ᐅᓂᒃᑳᑦ ᑐᓂᔭᐅᒋᐊᓖᑦ 
ᐆᒪᔪᓕᕆᔨᕐᔪᐊᓄᑦ. 
 
ᐃᓘᓐᓇᑎᒃ ᑲᒪᒍᒪᔪᑦ ᐱᔭᕇᕆᐊᖃᕐᑐᑦ ᐆᒪᔪᓕᕆᔨᕐᔪᐊᓄᑦ ᐅᓂᒃᑳᓂᒃ ᐱᑕᖃᕆᐊᓕᓐᓂᒃ ᒪᓕᑦᑐᒋᑦ ᐆᒪᔪᓕᕆᔨᕐᔪᐊᓂ 
ᑮᓇᐅᔭᖃᒃᑲᐃᓂᕐᒧᑦ ᐊᑐᐊᒐᑦ ᐃᒪᐃᙱᑉᐸᑦ ᐱᑕᖃᕐᓗᓂ ᒥᑭᔾᔫᒥᑎᑦᓯᒐᓱᐊᕈᑎᓂᒃ ᐊᓚᒃᑲᕐᑐᓂᒃ ᑲᒪᒋᔭᐅᓂᐊᕐᑐᓂᒃ 
ᓯᕗᓂᑦᑎᓐᓂ ᖃᐅᔨᓴᕐᓂᖅ ᑮᓇᐅᔭᖃᕐᑎᑕᐅᑉᐸᑦ.  ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐃᑉᐱᒋᔭᖃᕐᓂᐊᕐᑐᖅ 
ᑕᒪᓐᓇ ᐸᐸᑕᓂᒃ ᐅᓂᒃᑳᓕᐅᕐᓂᕐᒧᑦ ᐱᑕᖃᕆᐊᖃᕐᑐᑦ ᐱᔭᕇᕐᑕᐅᒐᓗᐊᕐᒪᖔᑕ. 
 
ᑐᑦᓯᕋᐅᒻᒥᒃ ᕿᒥᒡᕈᒍᑏᑦ 
 
ᕿᒥᒡᕈᓂᕐᒥᒃ ᑲᒪᒍᓯᐅᔪᖅ ᐱᒐᓱᐊᕈᑎᓂᒃ ᐸᐸᑕᓂᒃ ᑮᓇᐅᔭᖃᒃᑲᐃᒍᑎᓂᒃ ᐃᓚᖃᕐᓂᐊᕐᑐᖅ ᒪᒡᕉᓕᖓᔪᒥᒃ 
ᕿᒥᒡᕈᒍᒻᒥᒃ ᐃᓚᖃᕐᑐᖅ ᓈᓴᐅᑎᓕᕐᓱᐃᓂᖅ ᑐᑦᓯᕋᐅᑎᓂᒃ ᐅᑯᓇᓂ ᐆᒪᔪᓕᕆᔨᕐᔪᐊᓂ ᐆᒪᔪᓕᕈᔩᑦ ᐊᒻᒪᓗ 
ᕿᒥᒡᕈᔭᐅᓗᑎᒃ ᑲᑎᒪᔨᐅᖃᑕᓄᑦ ᐆᒪᔪᓕᕆᔨᕐᔪᐊᓂ ᒫᑦᓯᒥ ᑲᑎᒪᓕᕐᐸᑕ.  ᐆᒪᔪᓕᕆᔨᕐᔪᐊᓂ ᐆᒪᔪᓕᕆᔩᑦ 
ᕿᒥᒡᕈᓂᖏᑦ ᑐᙵᕕᖃᕐᓂᐊᕐᑐᑦ ᑲᑎᓯᒪᔪᓂᒃ ᓈᓴᐅᑎᓕᕐᓱᐃᒍᑎᓂᒃ ᑲᒪᒋᔭᓂᒃ ᒪᒡᕈᓐᓄᑦ ᐃᖅᑲᓇᐃᔭᕐᑏᓐᓄᑦ, 
ᑕᐃᑲᓂ ᐊᖏᖃᑎᒌᒍᑦ ᑎᑭᑕᐅᒋᐊᖃᕐᑐᓂ ᓈᓴᐅᑎᓕᕐᓱᐃᓂᕐᒧᑦ ᐃᓘᓐᓇᖏᓐᓂᒃ ᑲᒪᒋᔭᐅᓂᕐᒧᑦ ᑐᑦᓯᕋᐅᑎᓂᒃ 
ᕿᒥᒡᕈᓂᕐᓂ.  
 
ᐸᐸᑕᓂᒃ ᕿᒥᒡᕈᓂᕐᒧᑦ ᑲᒪᒍᓯᐅᔪᖅ ᐊᑐᕐᓂᐊᕐᑐᖅ ᑎᓴᒪᓂᒃ ᒪᓕᒐᐅᓗᐊᕐᑐᓂᒃ ᓈᓴᐅᑎᓕᕐᓱᐃᓗᓂ ᑐᑦᓯᕋᐅᑎᓂᒃ 
ᖃᐅᔨᒐᓱᐊᕐᓗᒋᑦ ᑲᑎᑦᑐᒋᑦ ᓈᓴᐅᑎᑖᑦ ᐅᑯᓇᙵᑦ 10ᔾ, ᐅᑯᐊᖑᔪᑦ: 
 

1. ᖃᐅᔨᓴᕐᓂᐅᑉ ᓯᕗᓪᓕᐅᔾᔭᐅᖁᔭᐅᓂᖓ (25 ᓈᓴᐅᑏᑦ) 
2. ᐱᐅᓂᖓ ᖃᐅᔨᓴᕐᓂᐅᑉ (35 ᓈᓴᐅᑏᑦ) 
3. ᑮᓇᐅᔭᖃᕐᑎᑕᐅᓂᖓ ᐊᒻᒪᓗ ᐱᓕᒻᒪᑦᓴᐃᓂᖅ (25 ᓈᓴᐅᑏᑦ) 
4. ᑐᓴᕐᕕᖃᕋᓱᐊᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ (15 ᓈᓴᐅᑏᑦ) 

 
ᐆᒪᔪᓕᕆᔨᕐᔪᐊᑦ ᓈᓴᐅᑎᓕᕐᓱᐃᒍᑎᖏᑦ ᐃᓕᓯᔪᑦ ᓯᕗᓪᓕᐅᔾᔭᐅᖁᔭᑦ ᑲᒪᒋᔭᑦ ᑕᑯᓐᓇᕐᑐᑦ ᑲᒪᒋᔭᖃᕐᓂᕐᒥᒃ 
ᓇᓗᓇᐃᔭᕐᑕᓂᒃ ᐅᕙᓂ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᐊᐅᓚᑦᓯᓂᕐᒧᑦ ᓯᕗᓪᓕᐅᑎᖁᔭᖏᑦ 
ᑐᓂᓗᒋᑦ ᓈᓴᐅᑎᓂᒃ ᐃᓚᖏᓐᓂᒃ ᐅᑯᐊ ᖁᒡᕙᓯᓪᓕᕇᓕᕐᓱᐃᓂᖅ ᓯᕗᓪᓕᐅᑎᖁᔭᓂᒃ ᑕᒡᕙᓂ ᑲᒪᒋᔭᐅᒍᒪᔪᒥ 
ᑲᒪᒋᔭᐅᓂᐊᕐᑐᓂᒃ.  ᐆᒪᔪᓕᕆᔨᕐᔪᐊᓂ ᐊᒻᒪᓗ ᐊᕕᑦᑐᕐᓯᒪᙵᓂ ᐆᒪᔪᓕᕆᔩᑦ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᓯᕗᓪᓕᐅᑎᖁᔭᖏᑦ ᕿᒥᒡᕈᔭᐅᕙᓐᓂᐊᕐᑐᑦ ᐊᒻᒪᓗ ᓄᑖᙳᕆᐊᕐᑕᐅᓗᑎᒃ ᐊᑕᐅᓯᐊᕐᑕᕐᓗᑎᒃ ᐱᖓᓱᓂ ᐊᒡᕌᒍᓂ. 
 
  



ᑐᓴᕐᑎᑦᓯᒍᑏᑦ ᑮᓇᐅᔭᖃᒃᑲᐃᓂᕐᒧᑦ ᐃᓱᒪᓕᐅᕈᑎᓂᒃ 
 
ᐃᓘᓐᓇᑎᒃ ᐃᒻᒥᒃᑯᑦ ᐱᒐᓱᐊᕈᑏᑦ ᐊᒻᒪᓗ ᐱᓕᕆᒡᕕᐅᔪᑦ ᑐᓴᕐᑎᑕᐅᓂᐊᕐᑐᑦ ᐊᖅᑯᑎᒋᓗᒋᑦ ᑎᑎᖅᑲᑦ ᑐᓴᕐᑎᑦᓯᒍᑏᑦ 
ᐅᑯᐊ ᐆᒪᔪᓕᕆᔨᕐᔪᐊᑦ ᑮᓇᐅᔭᖃᒃᑲᐃᓂᕐᒧᑦ ᐃᓱᒪᓕᐅᕈᑎᖏᓐᓂᒃ ᑎᑭᙱᓐᓂᖓᓂ ᕿᑎᖓ−ᐄᑉᕆᓕ.  ᑲᒪᒋᔭᑦ 
ᐊᖏᕐᑕᑦ ᑮᓇᐅᔭᖃᕐᑎᑕᐅᓂᕐᒥᒃ ᑐᓴᕐᑎᑦᓯᒍᑕᐅᓂᐊᕐᒥᔪᑦ ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓕᓐᓂᒃ 
ᐱᔭᕇᕐᑕᐅᒋᐊᓕᓐᓂᒃ. 
 
ᑕᒪᒃᑯᐊ ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓖᑦ ᐱᔭᕇᕐᑕᐅᑉᐸᑕ ᐆᒪᔪᓕᕆᔨᕐᔪᐊᑦ ᑐᓴᕐᑎᑦᓯᓂᐊᕐᑐᑦ ᑭᒡᒐᖏᓐᓂᒃ 
ᒐᕙᒪᓐᑯᓐᓂ ᐱᓕᕆᒡᕕᐊᔪᑦ ᐊᒻᒪᓗ ᐋᕿᓱᕐᓗᒋᑦ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ ᐊᑎᓕᐅᕐᕕᐅᒋᐊᖃᕐᑐᑦ ᐊᒻᒪᓗ 
ᑮᓇᐅᔭᖃᒃᑲᐃᒍᑏᑦ ᑐᓂᔭᐅᓗᑎᒃ ᑎᑭᙱᓐᓂᖓᓂ 1 ᐊᐅᒡᒍᔅᑎ. 
 
ᐊᑐᕐᑕᐅᖏᓐᓂᑯᑦ ᑮᓇᐅᔭᑦ 
 
ᐃᓘᓐᓇᑎᒃ ᐊᑐᕐᑕᐅᖏᓐᓂᑯᑦ ᑮᓇᐅᔭᑦ ᐅᑎᕐᑎᑕᐅᒋᐊᖃᕐᑐᑦ ᐸᐸᑕᓄᑦ. 
 


